
Martin Mathiuet

L'Associaziun svizra per la protecziun dals
utschels ASPU/BirdLife Svizra lantsche-
scha el 2006 ensemen cun ses partenari
europeic BirdLife ina Infurmaziun «Spring
Alive» per uffants e giuvenils.

Sin ina pagina internet che & vegnida driz-
zada en aposta pon uffants e giuvenils sco
era classas da scola inoltrar lur observa-
ziuns dals quatter mess primaverils cicogna
alba, randulina da chasa, cucu e dal sbir.
La pagina internet www.springalive.net &
concipida en furma simpla e cuntegna
bleras infurmaziuns ulteriuras davart la ci-
cogna alba, la randulina da chasa, il cucu
ed il sbir sco era lur migraziun.

La particularitad da questa infurmaziun & la
partecipaziun da tut I'Europa: Mintg'emna
sa ins vesair las cartas europeas actualisa-
das e las cartas da singuls pajais e persegui-
tar uschia I'arriv dals utschels en Europa.

® Infurmaziun rumantscha «Spring Alive» per las scolas

Per pudair cuntanscher ina maioritad dad
uffants e giuvenils europeics ha ins trans-
lata la pagina d'internet en bleras linguas
europeas. L'Associaziun svizra per la pro-
tecziun dals utschels ASPU/BirdLife Svizra
ha per quai lascha translatar ses texts da la
Lia rumantscha en rumantsch grischun!

Nus as lessan invidar da far adiever da
questa purschida en vossas classas e da far
ensemen culs uffants I'enconuschentscha
da «Spring Alive»:

— Tematisai las quatter spezias d’'utschels
en vossa instrucziun scolastica.

— Motivai ils uffants d'observar las quatter
spezias d'utschels.

— Dumandai regularmain las classas sche
I'in u I'auter ha gia observa I'ina u I'autra
spezia.

— Communitgai ensemen culs scolars regul-
armain las observaziuns a www.springalive.
net.

«Spring Alive» & in'infurmaziun publica che
vegn lantschada dal 2006 en connex cun la
campagna naziunala ASPU «Biodiversita -
la varietad é ritgezza».

Cun questa campagna da 5 onns vuless
I'’ASPU mussar al public ed a la politica la
valur da la biodiversita e |'animar da la pro-
teger communablamain.

Ulteriuras infurmaziuns en connex culla
campagna «Spring Alive» e culs mieds
d’instrucziun (tudestgs e per part frances)
pudais Vus chattar sut: www.birdlife.ch/
springalive.

| ma faschess grond plaschair sche ils uf-
fants ed ils giuvenils en I'intschess ru-
mantsch faschessien bun adiever da «Spring
Alive» e jau giavisch a Vus ed a Vossas clas-
sas bler divertiment!

Ad eventualas dumondas stun jau bugen a
Vossa disposiziun:

Silvio Stucki, Manader da proget:
silvio.stucki@birdlife.ch
Tel. 044 457 70 20 (tudestg)

